
Ang SSI sa Hawaii 
 
Maaaring makatanggap ng buwanang sustentong 
mula sa pamahalaang pederal ang isang taong may 
65 taong gulang pataas, o ang isang taong kahit na 
ilang taong gulang pa (kasama na ang mga bata) 
kung siya ay bulag o may kapansanan at kung ang 
nabanggit na tao ay mayroong pangangailangang 
ukol sa pananalapi. Tinataguriang Karagdagang 
Tiwasay na Kita o Supplemental Security Income 
(SSI) ang sustentong ito. 
 
Maaari kang makatanggap ng SSI kung wala o maliit 
lamang ang iyong kinikita.  Kailangan din na ang 
iyong mga ari-arian ay hindi humigit sa halagang 
$2000.00 kung ikaw ay walang asawa o $3000.00 
kung ikaw ay may asawa. Hindi namin ibibilang ang 
halaga ng iyong bahay. Karaniwan din naming hindi 
ibinibilang ang halaga ng iyong sasakyan. Mayroon 
din iba pang mga ari-arian na maaaring hindi 
mabilang ang halaga tungo sa nabanggit na $2000.00 
o $3000.00. Tawagan lamang kami upang 
makatanggap ng karagdagang impormasyon tungkol 
dito. 
 
Bukod sa pagkakaroon ng wala o maliit na kita, ikaw 
ay dapat ding nakatira sa Estados Unidos o sa 
Northern Mariana Islands at nabibilang sa mga 
sumusunod na pangkat: 
 
! Mamamayan ng Estados Unidos; 
! Mga tiyak na grupo ng American Indian; 
! Mga permanent resident na naninirahan sa bansa 

alinsunod sa batas at mayroong tinatawag na 40 
work credits; 

! Mga tiyak na dayuhan na naglingkod sa hukbo 
ng Estados Unidos, ang kanilang asawa o mga 
anak na wala pang asawa at umaasa pa sa 
kanilang mga magulang; 

! Mga tiyak na dayuhang bulag o may kapansanan 
na naninirahan sa Estados Unidos alinsunod sa 
batas o tumatanggap ng SSI sa ika-22 ng Agosto 
1996; at 

! Mga tiyak na Amerasian, mga dayuhang 
galing sa Cuba o Haiti na pinayagang  
makapasok sa Estados Unidos, mga takas 
(refugee), mga asylees o mga dayuhan na ang 
pagpapatapon o pag-aalis ay pinigilan at 
maaaring makatanggap ng SSI ng pitong taon 
pagkaraan ng petsang simula silang naibilang 
na mandarayuhan. 

 
Hingin ninyo ang factsheet na tinatawag na 
Supplemental Security Income for Non-citizens 
(Publication No. 05-11051) para sa karagdagang 
impormasyon tungkol dito. 
 
Dapat din humingi ng anumang tulong buhat sa 
ibang programang maaaring makapagbigay ng 
tulong sa iyo maliban sa SSI. 
 
Bagamat ang Social Security Administration ang 
nangangasiwa ng programang SSI, hindi nito 
kaparis ang Social Security. Ang salaping 
binabayad para sa SSI ay nanggagaling sa 
pangkalahatang pondo ng Tesoreriya ng Estados 
Unidos at hindi galing sa pondo ng Social 
Security. 
 
Sa maraming kaso, nagpapamahagi ng dagdag na 
pera ang Hawaii sa sustentong pederal. 
Nagkasundo ang pamahalaang pederal at ang 
estado ng Hawaii na isama sa sustentong pederal 
ang karagdagang bayad para sa kaginhawaan ng 
mga tumatanggap ng SSI. 
 
Samakatuwid, isang bayad galing sa pamahalaan 
ng Estados Unidos ang nakukuha ng mga 
tumatanggap ng SSI tuwing unang linggo ng 
bawat buwan, kasama na dito ang sustentong 
pederal at ang bayad galing sa estado. 
 
Ang huling pahina ng factsheet na ito ay may 
talaan na nagpapakita ng pinakamataas na 
buwanang bayad para sa mga tumatanggap ng SSI 

para sa 2001 sa bawat nakatalang ayos ng 
pamumuhay. 
 

Tulong sa 
Pagpapagamot  
 
Kung ikaw ay tumatanggap ng SSI, 
karaniwan na kusa ka ring tumatanggap ng 
tulong sa pagpapagamot (Medicaid). Dapat 
magharap ng kahilingan para sa Medi-Cal sa 
pinakamalapit na kagawaran ng pang-
publikong kapakanan sa iyong county 
(county public welfare division).  
 

Food Stamps 
 
Kung tumatanggap ka ng SSI, maaari ka ring 
mabigyan ng food stamps. Ang mga food 
stamps ay matutulungan kang bumili ng 
karagdagang pagkain na hindi ka 
gumagastos ng anumang halaga. Ang Social 
Security ay di nagpapasiya kung 
makakakuha ka ng food stamps o hindi. 
  
Subalit, ang mga taong naninirahan sa isang tirahan 
na kung saan lahat ay humihiling o tumatanggap ng 
SSI ay maaaring humiling ng food stamps sa isang 
opisina ng Social Security. 
 
Mga Karagdagang Pang-Publikong 
Serbisyo 
 
Mayroong mga karagdagang pang-publikong 
serbisyo na makukuha ng mga tumatanggap ng SSI 
galing sa kagawaran ng pang-publikong kapakanan 
sa bawat county sa Hawaii. Kasama ng mga 
serbisyong ito ang mga sumusunod: 
! serbisyo para sa mga bulag; 
! karagdagang perang pantulong galing sa estado; 

at 
! seguro para sa sasakyan. 
 
Para sa karagdagang impormasyon ukol sa mga 
serbisyong ito at iba pa, makipagbigay-alam lamang 

sa pinakamalapit na kagawaran ng pang-
publikong kapakanan sa iyong county. 
 
Mga Kabayarang SSI 
 
Magkasama na ang perang galing sa pamahalaang 
pederal at estado sa mga halagang nakatala sa 
ibaba ng factsheet na ito. Hindi lahat ng 
tumatanggap ng SSI ay nakatatanggap ng 
pinakamataas na halaga. Maaaring mas mababa 
ang iyong makuha kung ikaw ay may ibang 
pinagkakakitaan. Maaari kang humingi ng 
karagdagang impormasyon sa pinakamalapit na 
tanggapan ng Social Security tungkol sa halaga na 
iyong maaaring matanggap at kung paano 
naapektuhan ng iyong sinasahod ang halagang ito. 
 

Para sa Karagdagang 
Impormasyon 
 
Maraming tanong ukol sa Social Security ang 
masasagutan ng aming Web site sa www.ssa.gov. 
Maaari ring kayong makakuha ng iba’t-ibang 
klase ng serbisyo sa Internet tulad ng pagkuha ng 
kopya ng mga dokumentong kinakailangan, tala 
ng mga benepisyong naibayad sa inyo sa loob ng 
isang taon, o direksiyon ng pinakamalapit na 
opisina ng Social Security sa inyo. Maaari kang 
tumawag ng libre sa numerong 1-800-772-1213. 
Masasagot namin ang inyong mga tiyak na tanong 
mula 7 ng umaga hanggang 7 ng gabi sa mga araw 
ng trabaho o makapagbigay ng impormasyon sa 
pamamagitan ng automatic phone service 24 oras 
bawat araw. Para sa mga taong bingi o mahina 
ang pandinig, tawagan lamang ang aming 
numerong TTY sa 1-800-325-0778. 
 
Ang mga empleyado sa Social Security ay 
makakapagsabi kung ano ang mga kinakailangan 
para makakuha ng SSI. Ang mga magulang o 
tagapangalaga ay maaaring humiling ng SSI para 
sa isang batang wala pang 18 taong gulang at 
bulag o may kapansanan. 

Tinuturing naming lihim ang lahat ng inyong tawag 
sa telepono maging ito man ay doon sa numerong 1-
800 o sa isa naming tanggapan. Nais din naming 
matiyak na magalang at tama ang serbisyo at 

impormasyong ibinibigay sa inyo. Ito ang dahilan 
kung kaya’t may pangalawang empleyado ng 
Social Security na sumusubaybay sa mga tawag sa 
telepono. 
 
 
 

 
 
Kategoriya                                                                           Kabuuang Kabayarang SSI 
 
Naninirahang sarili                                                              
    Taong walang asawa na karapat-dapat makatanggap       $534.90 
    Mag-asawang karapat-dapat makatanggap                         804.80 
Nasa ibang tahanan                                                          
    Taong walang asawa na karapat-dapat makatanggap       $353.34 
    Mag-asawang karapat-dapat makatanggap                         530.67 
 
Unang uri ng pangangalaga sa tahanan 
    Taong walang asawa na karapat-dapat makatanggap    $1,051.90 
    Mag-asawang karapat-dapat makatanggap                      2,103.80 
Pangalawang uri ng pangangalaga sa tahanan 
    Taong walang asawa na karapat-dapat makatanggap    $1,159.90 
    Mag-asawang karapat-dapat makatanggap                      2,319.80 

